
Adresa: Rr. Bekim Fehmiu (Ish Ndërtesa e Fazitës), kati:2, 10000 Prishtinë, Kosovë 

Tel: 038 247 615 lok. 101, Fax: 038 247 620, E-mail: info@ero-ks.org, web: www.ero-ks.org 

 

Prishtinë, 21.09.2023 

              Kodi i ZRRE‐së: V_1759_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 

(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE-së: ZRRE/DMK_V_2352_09_22 i dt.07.09.2022; 

− Ankesa e konsumatorit e datës 03.08.2023. 

në seancën e mbajtur më datë 21.09.2023 nxori këtë: 

V E N D I M 

I. REFUZOHET ankesa e konsumatorit M.P nga Komuna e Prishtinës si në arsyet e paraqitura në 

arsyetimin e këtij vendimi. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 

ZRRE/DMK_V_2352_09_22 i dt.07.09.2022. 

 

A r s y e t i m 

Departamenti për Mbrojtjen e Konsumatorëve në ZRrE, me datë 07.09.2022 ka marrë Vendim me nr. 

ZRRE/DMK_V_2352_09_22 me të cilin e ka refuzuar ankesën e konsumatorit, me të cilën ankesë e ka 

kontestuar përgjigjën e KESCO-s – Divizioni i Furnizimit – Departamenti për Konsumatorë të datës 

26.05.2022 lidhur me kontestimin e faturës nr. 0421274505DPR-90002434 datë 20.04.2021 me 

njehsorin elektrik nr.93349923. 

I pakënaqur me Vendimin e DMK-së, pala Sakibe Tabaku, brenda afatit ligjor ka paraqitur Ankesë në 

Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se faturimi nuk është i saktë duke kërkuar qe faturimi te behet si konsumatorë 

shtëpiak; 

- Pala kërkon nga Bordi që të shqyrtoj ankesën në kohë dhe të merr vendim të drejtë. 

Bordi i Zyrës së Rregullatorit për Energji në mbledhjen e mbajtur me datë 21.09.2023 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e konsumatorit se vendimin nr. ZRRE/DMK_V_2352_09_22 i dt.07.09.2022 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Procesverbali i inspektimit nr. 0742213 datë 25.03.2021; Procesverbali i 

kontrollimit detal të njehsorit elektrik Nr.Org.02.nr.1956 datë 28.02.2022; Faturën nr. 

0421274505DPR-90002434 datë 20.04.2021; ankesën e konsumatorit në KESCO datë 19.10.2021, 

Ankesa e konsumatorit në DMK të ZRRE-së  datë 21.06.2022; Vendimi i DMK-së nr. 

ZRRE/DMK_V_2352_09_22 datë 07.09.2022, Transaksionet e konsumatorit; Rrjedha e energjisë 

elektrike, listat e leximi, ka gjetur se nuk ka dyshime që vendimi i marrë nga DMK-ja është vendim i 

drejtë dhe i ligjshëm. 

 

Në shqyrtim e sipër të rastit, ZRrE ka vërejtur se me datë 25.03.2021 punëtorët e autorizuar te KEDS-

it per inspektimin e pikave matëse kane inspektuar piken matëse te konsumatorit ku kanë evidentuar 

gjendjen e shpenzimeve ne njehsorin elektrik nr. 92213926 ku TL=041048 kWh dhe TU=047540 kWh 

si dhe kanë evidentuar se: Me rastin e kontrollës konsumatori posedon lidhjen me te cilën anashkalon 

njehsorin. Lidhja është bere per mes njehsorit elektrik te pa lajmëruar nr. 93349923 ku gjendja e 

shpenzimeve është TL=028343 kWh dhe TU=125215 kWh. Ekipi i KEDS-it ka evidentuar ne procesverbal 

pajisjet qe furnizohen përmes kësaj lidhjeje(1xNxemese me fuqi 3000 W, frigorifer 2x370 me fuqi 540 

W si dhe aparat kafeje 1x5500 me fuqi 5500 W) si dhe kane evidentuar se posedon edhe pajisje tjera 

si dhe qe eliminohet lidhja e pa regjistruar si dhe qe behet kthimi i furnizimit përmes njehsorit te 

regjistruar, ne procesverbal po ashtu është evidentuar se njehsori i pa lajmëruar merret per verifikim. 

Bordi i ZRRE ka analizuar procesverbalin e përpiluar nga ekipi i KEDS-it dhe konstaton se ekipi i KEDS-it 

është dashur qe te evidentojë te gjitha pajisjet te cilat furnizohen përmes lidhjes ilegale përfshi edhe 

aktivitetin i cili kryhet nga konsumatori por qe kane vendosur vetëm orarin e punës. Ne nenin 5 

paragrafi  1.5 të Rregullës per Kushtet e Përgjithshme te furnizimit me Energji thuhet se: Të gjithë 

konsumatorët kanë të drejtën dhe obligimin që të paguajnë për energjinë e shfrytëzuar, sipas kontratës 

për Furnizim me Energji të lidhur me Furnizuesin e Energjisë, si dhe për tarifat për shfrytëzim të sistemit 

të miratuara nga ZRRE‐ja, kurse ne nenin 32 te po kësaj rregulle theksohet se:  Konsumatori do të 

konsiderohet se shfrytëzon energji në mënyrë të pa kontraktuar nëse: shfrytëzon energji në një mënyrë 

ose në sasi që nuk është si ajo që i është miratuar nga ndërmarrja e energjisë. 

 

Me datë 28.02.2022 punëtorët e autorizuar te qendrës se kalibrimit kane bere kontrollimin detal të 

njehsorit elektrik nr. 93349923 me gjendje TL=028351 kWh dhe TU=125217 kWh, viti i prodhimit 2010 

dhe kanë konstatuar se: Njehsori elektrik bllombat i ka ne rregull, nga ana e jashtme njehsori dëmtime 

nuk ka si dhe ne brendi te njehsorit komisioni nuk ka vërejtur ndonjë parregullsi. 

 

Konsumatori ne ankesën e tij drejtuar ZRRE-së, ne asnjë rast nuk ka shpjeguar posedimin e njehsorit 

ilegal i cili ka qenë i pa lajmëruar dhe i kyçur ne rrjet, si dhe mënyrën  e  regjistrimit te kWh ne njehsorin 

elektrik nr. 92213926, por qe vetëm ka kontestuar mënyrën e llogaritjes se faturës nr. 

0421274505DPR-90002434 datë 20.04.2021 nga ana e KESCO-s duke kërkuar qe kWh e evidentuar ne 

procesverbalin nr. 0742213 datë 25.03.2021 ti faturohen si konsumatorë shtëpiak pasi qe edhe një 

pjese e banimit është furnizuar.  Bordi i ZRRE informon konsumatorin se nga periudha 11/2011 i është 

ndërruar grupi tarifor dhe ka kaluar nga konsumatorë shtëpiak ne konsumator komercial e qe edhe ne 

procesverbalin nr. 0742213 datë 25.03.2021 te përpiluar nga ekipi i KEDS-it është evidentuar se orari i 

punës është nga ora 09:00 deri ne ora 22:00. Po ashtu procesverbali  nr. 0742213 datë 25.03.2021 

është i nënshkruar nga konsumatori gjë qe vërteton se i njëjti ka qenë ne dijeni per te gjeturat e 

evidentuara ne procesverbal si dhe është pranuar se njehsori ilegal ka furnizuar objektin komercial. 

 

Departamenti i faturimit në KESCO me datë 20.04.2021 i ka dërguar konsumatorit faturën e energjisë 

elektrike me 153,558 kWh apo e shprehur në vlerë financiare 10,445.74 €.  Bordi ka shqyrtuar kWh e 

faturuar dhe konstaton se KESCO ka faturuar per një periudhe te vetme kWh e regjistruar në 

procesverbalin inspektimit nr. 0742213 datë 25.03.2021 e qe kjo asesi nuk mundet te paraqet 

shpenzime një mujore te konsumatorit.  Bordi i ZRRE duke pasur parasysh periudhën kur është bere 

ndërrimi i grupit tariforë nga 4/02 ne 7/02 si dhe shpenzimet e konsumatorit te regjistruara ne 

njehsorin nr. 92213926,  ka bërë shpërndarjen e kWh te faturuar ne faturën nr. 0421274505DPR-

90002434 datë 20.04.2021 per periudhën 11/2011 deri ne periudhën 04/2021 por qe konstaton se 

konsumatorit nuk i takon korrigjim financiar. 

                                                                                                                                                                                                                                    

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

 

Bordi i ZRRE-së në mbledhjen e mbajtur me datë 21.09.2023 pas analizimit të gjithë asaj që u theksua 

më lartë, e ne veçanti rrjedhën e energjisë elektrik, procesverbalin inspektimit nr. 0742213 datë 

25.03.2021, procesverbalin e kontrollimit detal të njehsorit elektrik Nr.Org.02.nr.1956 datë 28.02.2022 

dhe mos respektimin e Rregullës per Kushtet e Përgjithshme te furnizimit me Energji nga konsumatori, 

ka vendosur ka vendosur si në dispozitivin e këtij vendimi. 

III. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

IV. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

 

 

Bordi i ZRRE‐së: 

 

        _______________________ 

Ymer Fejzullahu, Kryesues  

 

_______________________ 

Lutfije Dervishi, anëtare 

 

_______________________ 

Gani Buçaj, anëtar 

 

_______________________ 

Arta Isufi, anëtare 

 

_______________________ 

Adnan Preniqi, anëtar 

 

 

 

Vendimi u dërgohet: 

 KESCO-s,  

 Konsumatorit M.P dhe 

 Arkivit të ZRRE-së. 

 

 


